
VÁGAR ERU Í 
BÍÐISTØÐU

KVINNURNAR: Havnarfeløgini kunnu spenna bein fyri KÍ, so EBS/Skála kvinnurnar vinna FM

1. DEILD: Nú er greitt, at AB og B71, sum vann stórsigur, flyta niður

Jóannes Hansen

Einasta heimasigurin leygar­
dagin vann B71, sum sendi 
Víking norður um aftur við 
7-2 tapi. Stórsigurin broytir 
kortini ikki støðuna, sum er 
tann, at B71 flytur niður.  

AB var frammanfyri 2-0 
ímóti EB/Streymi. AB mál­
verjin Jákup Højgaard setti 
hol á, tá ið hann undan 
nógva vindinum gyppaði 
bóltin upp um EB/Streyma 
málverjan.

EB/Streymur fótaði sær 
og vann 3-2. Tað ber við sær, 
at AB flytur niður saman við 
B71.

07 Vestur hevði møgu­
leika at tryggja sær upp­
flytingina, men tað kiksaði. 
Giza Hoyvík fór úr Sørvági 
við 2-1 sigri. Hetta var fimta 
ferðin á rað, at Giza Hoyvík 
vann fulla úrtøku. Tapið 
ber við sær, at 07 Vestur 
uppflytingin varð útsett. 
Leygardagin fer 07 Vestur til 
Leirvíkar.

Tað eru átta stig frá 07 
Vestur og aftur til FC Suður­
oy, sum vann 3-2 í Klaksvík.

Adrian Justinussen skor­
aði bæði málini, tá ið HB 
vann 2-1 í Runavík ímóti NSÍ.

25. umfar
Fríggjadagin 16. august
EB/Streymur-KÍ
Leygardagin 17. august
Giza Hoyvík-AB
HB-B71
Víkingur-07 Vestur
FC Suðuroy-NSÍ

Jóannes Hansen

Tað er nógv, sum bendir á, at 
tað seytjanda árið á rað fer 
at eydnast KÍ kvinnunum at 
vinna FM og sjeynda árið á 
rað at vinna greipuna. 

Leygardagin gekk, sum 
tað varð roknað við. KÍ vann 
10-0 á B68, og EBS/Skála 
vann 3-0 á útivølli ímóti ÍF/
Víkingi. Í Gundadali endaði 
grannauppgerðin millum 

B36 og HB 2-2. Harvið er tað 
sama søgan: B36 fer at vinna 
bronsu, meðan EBS/Skála 
skal royna at koppa KÍ av 
trónuni.

EBS/Skála er trý stig 
frammanfyri KÍ, sum hevur 
spælt tveir dystir færri enn 
avbjóðarin, og sum hevur 
væl betri málmun. Útsettu 
dystirnir eru ímóti ÍF/Víkingi 
í Klaksvík – verður spældur 
28. september – og ímóti HB í 

Havn – verður spældur fimta 
oktober.

Umframt omanfyri 
nevndu dystirnar resta tað 
trý umfør av kappingini.

Skráin hjá EBS/Skála sær 
soleiðis út: B68 (ú), HB (h) og 
KÍ (ú).

Skráin hjá KÍ sær soleiðis 
út: B36 (h), ÍF/Víkingur (h), 
ÍF/Víkingur (ú) og EBS/Skála 
(h).

Tað hevur verið lagt upp 

til, at finalan um FM skal 
vera í Klaksvík leygardagin 
áttanda oktober. Tað er 
møguleiki fyri, at KÍ undan 
toppuppgerðini verður trý 
stig og væl betri málmun 
frammanfyri avbjóðaran. 
Um tað verður støðan, so 
verður talan ikki um finalu 
um FM heitið.

KÍ er stórfavorittur at 
vinna báðar dystirnar ímóti 
ÍF/Víkingi, og tølini siga, 

at KÍ eisini er favorittur 
ímóti havnarfeløgunum. 
HB hevur tó staðið seg sera 
væl ímóti KÍ. Í fýra dystum 
– tríggjar í landskappingini 
og í steypafinaluni – hevur 
KÍ hvørja ferð vunnið við 
einum máli.

Vónin hjá EBS/Skála í 
síðsta umfari at hava møgu­
leika at taka FM heitið við 
sær úr Klaksvík er tengd at, 
um tað fer at eydnast B36 

ella serliga HB at vinna stig 
frá sekstan falda meistara­
liðnum.

KÍ-FC Suðuroy 2-3 (1-2)
0-1: Búi Egilsson 4.
0-2: Mamuka Toronjadze 31.
1-2: Beinir Poulsen 44.
2-2: Otto Jacobsen 47.
2-3: Teitur Mortensen 71.
 
NSÍ-HB 1-2 (1-1)
0-1: Adrian Justinussen br 18.
1-1: sjálvmál 44.
1-2: Adrian Justinussen 70.
 
AB-EB/Streymur 2-3 
(2-0)
1-0: Jákup Højgaard 16.
2-0: Kári Skála 40.
2-1: Ragnar B. Danielsen br 
47.
2-2: Leif Niclasen 57.
2-3: Leif Niclasen 79.

 07 Vestur-Giza Hoyvík 
1-2 (1-0)
1-0: Janus Samuelsen 9.
1-1: Bjartur Kjærbo 59.
1-2: Mikkjal T. Hentze br 76.
 
B71-Víkingur 7-2 (3-1)
1-0: Tummas Pauli Olsen 12.
1-1: Fannhard Skoradal 27.
2-1: Ibrahima Camara 37.
3-1: Ibrahima Camara 42.
4-1: Ibrahima Camara 49.
5-1: Markus Clementsen br 
60.
5-2: Tonni Thomsen br 62.
6-2: Patrick Toh 70.
7-2: Rani Nicolajsen 83.

FÓTBÓLTUR

1. Deild støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 EB/Streymur	 24	 19	 4	 1	 86-22	 64	 61 
2	 07 Vestur	 24	 18	 2	 4	 79-33	 46	 56
3	 FC Suðuroy	 24	 15	 3	 6	 56-33	 23	 48 
4	 Giza Hoyvík	 24	 14	 2	 8	 55-37	 18	 44
5	 KÍ II	 24	 10	 2	 12	 50-55	 -5	 32 
6	 NSÍ II	 24	 10	 1	 13	 53-67	 -14	 31
7	 Víkingur II	 24	 7	 4	 13	 34-54	 -20	 25 
8	 HB II	 24	 7	 3	 14	 46-65	 -19	 24
9	 B71	 24	 3	 4	 17	 34-80	 -46	 13 
10	 AB II	 24	 2	 5	 17	 20-67	 -47	 11

Mynd: Álvur Haraldsen

ALT ER SUM TAÐ PLAGAR


